
2019KO MARTXOAREN 26KO
OHIKO OSOKO BILKURA

Lazkaoko Udaletxean, bi mila eta hemeretziko martxoaren hogeita seian, iluntzeko
zazpietan, Lazkaoko Udal Osoa biltzen da, aurrez honetarako deialdia egin delarik, Felix
Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begofia Bueno Barranco, Ifiaki Estensoro Sarasola, Amagoia Naldaiz Mingo, Ja-
bier Arrasate Aierbe, Azeari Andonegi Beristain, Ioseba Hernandez Madinabeitia, Marian
Zufiria Apeztegia, Imanol Aran Barandiaran, Leire Mendia Arana eta Urtzi Iruin Arruti.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2019ko otsailaren 26an egindako bilkurako akta, idatzita dagoen moduan onartzen de-
larik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

II1.- 2018KO AURREKONTU LIKIDAZIOAREN BERRI EMATEA.-
Alkatearen aginduz idazkari-kontu hartzaileak 2018ko aurrekontuaren likidazioaren
azalpena egiten du, likidazioaren datu esanguratsuenen azalpena eginez.

Osoko Bilkura jakinaren gainean gelditzen da.

—

IV.- GURUTZE 1-2KO URBANIZAZIO LANEN LEHEN OBRA EGIAZTAGIRIA.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen lehen obra egiaztagiria egin dute.
Lehen obra egiaztagiri honen zenbatekoa BERROGEITA HAMABOST MILA BERREHUN ETA
BAT EURO ETA LAU ZENTIMO (55.201,04 €) takoa da, BEZ barne. Lanak, Construcciones
Murias S.A. ari da burutzen.

Udal arkitekto teknikoak obra-egiaztagiri hau aztertu eta bere oniritzia eman dio.

Honen aurrean, Osoko Bilkurak, hirigintza obra eta zerbitzuetako batzordearen
proposamenaren aurrean, aho batez, Gurutze 1-2ko urbanizazioa lanen lehen obra egiaz-
tagiria onartzea erabakitzen du.



V.- GALDERA ETA ERREGUAK.-

Alkateak esaten du Espainiako Gorte Nagusietarako hauteskundeak direla eta, la-
runbatetik asteazkenerako tartean mahaietako zozketa egin beharra dagoela eta, datorren
astelehenean, arratsaldeko 6etan egitea proposatzen duela.

Esaten du baita ere, hurrengo ohiko osoko bilkura, gaiak dauden edo ez eta noiz
daudenaren arabera, data aurreratu edo atzeratu egingo dela.

Beste alde batetik, udal hauteskundeetarako deialdia ere laister egingo denez, api-
rilaren bukaera aldera beste ez-ohiko osoko bilkura bat egin beharko dela, hauteskunde

hauetarako mahaietako zozketa egiteko, eta hori apirilaren 27-29 izan litekela aurreikusi
beharko dela.

VI.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,

iluntzeko zazpiak eta hamalau direnean nik, Idazkariak, guztiaren akta jaso eta ziurtatzen
dudalarik. P

